
Anotatsiya: Shashmagomdagi Nasr bo’limidagi Birinchi guruh sho ’balari turkum Saraxbori
Buzrukdan boshlanadi. U ikki chorak takt o’lchoviga mos doira usuli bilan ijro etiladi.
Saraxbori Buzrukda aytiladigan she’r «Muzorei axrabi makfufi mahzuf» - deyilgan vaznda
bo’lib, «Mafoilun-foilotun-mafoilun-foilun» tarzida talaffuz etiladi.

Kalitso’zlar: Nasr, Mafoilun — foilotun — mafoilun —foilun, Uzzol, sho’ba, Saraxbor,
shashmagom, poema, roman.

Shashmaqomdagi Nasr bo’limidagi Birinchi guruh sho’’balari turkum Saraxbori Buzrukdan
boshlanadi. U ikki chorak takt o’lchoviga mos doira usuli bilan ijro etiladi. Saraxbori Buzrukda
aytiladigan she’r «Muzorei axrabi makfufi mahzuf» - deyilgan vaznda bo’lib, «Mafoilun foilotun
mafoilun» tarzida talaffuz etiladi.

Bak-- Bum--- Bak-- Bum

Saraxbor usuli bu aynan Zarbul qadim usuliga to’g’ri keladi. Nasrulloiy, Nasri Uzzol usullari,
Nasr usulida ijro etiladi.

Nasr-so’zining ma’nosi arabcha so’zdan olingan bo’lib g’alaba yoki ko’mak deganidir , yana bir
ma’nosi (roman ,poema, hikoya va boshqa asarlar)ma’nosida keladi musiqa yo’nalishida esa
ashula degan ma’noni anglatadi demak nasr usuli bu ashula usuli deb belgilangan. Chunki usulni
0’zi ijro qilinsa go’yo ashula kuylangandek tuyuladi. Nasrulloi, Nasri uzzol, Nasri ushshoq,
Navro’zi sabo, Nasri bayot, Orazi navo, Husayni navo, Nasri chorgoh, Nasri segoh, Navro’zi
Xoro, Navro’zi Ajam, Muhayyari Iroq, Chambari Iroq kabi nomlanadi.

BAKKO, BUM_BAK_KO, BUM, BAKBAK deb kuylanadi.

Ba’zi asarlarda esa quyidagicha ijro qilingan;

BUM BAKBAK, BAKO BUM BAK, BUM BAKBAK

Usulda ijro qilingan qo’shiqlar insonga jo’shqinlik va ko’tarinki kayfiyat baxsh etadi.

Nasrulloiy -ollohni madh etuvchi, ta’riflovchi degan ma’noni bildiradi. Ya’ni Ollohning
qo’shig’i deganidir.

Tojikistonda Ko’lob aholisi ichida ‘“Nad-xonlik” va “Falak-xonlik” ham ollohni ta’riflash va
undagi pand nasihatlar, undan kelib chiggan aholi ichida ijobiy tarbiyaga tayanish va halol hayot
kechirish kabi afsonalar ham to’qib ijro etiladi. Ijro usullari “Zarb-ul-gadim usulida” ammo
gohida doyrasiz ham “Xuchir, ya’ni kichik dutorga o’xshash cholg’u va “Chig’g’ak”, ya’ni
g’ijjaksimon kamonli cholg’u orqali qo’shiq matni kiritilib ijro etiladi.Avvallari diniy qo’shiq

sirasiga kirgan. Hozirgi kunda esa ‘“Nahorgi oshda” ajdodlar va ota-onalarni e’zozlash, kelajak
yoshlarni ezgu yo’llarda tarbiyalash kabi udumlarida ijro etib kelinmogda.

Parizodi ki mushkin zulfi, jonim mustamand etmush,

Maloik qushlarin ul halqga mo’lar birla band etmush. A.Navoiy

Mana shu ikki gator qo’shiq so’zlarida olam ma’no mujassamdir

Bir go’zal hilqat borki sochining atri jonimni asir qildi,

Uchar Farishtalari atrofimda go’zal nurlar ila zanjirband qildi.

Bu ta’rif robbi makoniga nisbatdir

Nasri Uzzol-bu Uzzol ashulasi. Uzzol esa kvarta tushish degan ma’noni bildiradi.
Bu ham nasr usulida ijro etilib kuylanadi

Yuzingda may gulu yo gul ochilg’on bo’stondir bu,

Gulingda qatra xun bo’stondagi suvdin nishondir bu. A.Navoiy

Demakki aruz vazni va she’riyat va usul orqali ustoz — shogird an’anasi orqali avloddan avlodga
meros goldirishgan.

Nasr shashmaqomda eng ko’p sonni tashkil etadigan sho’balardan iborat. Bular;

Savt-Mug’ulcha usullari; Savt usulini lug’aviy ma’nosi arabchadan olingan bo’lib bir qatorda
ovoz chigarib kelmoq, aks sado masalan (savti suvora) ya’ni savt so’zi otliglar oyoq ovozlari
ya’ni aks sadosi ma’nosida ham keladi. Qadimda harbiy yurishlarda otliglar alohida o’rin tutgan
va ular suvoriylar deb nomlanishgan. Xorazm magomlarida Savti Suvora deb nomlangan usul
nomi ham bor. Savti suvora otliglar oyoq aks sadosi ma’nosida ham tushunilgan va janglarda
askarlarga ko’tarinki ruh, kuch bag’ishlash niyatida “Nog’orachilar” jo’rligida yani, savt usuli
chalingan. Bu bir vaqtni o’zida ham dushmanni sarosimaga solish niyatida ham ijro etilgan.
Ushbu usullar bilan dushman mag’lubiyatga ham uchragan. Savtlar Shashmaqomda oltitadir,
bular; Savti Sarvinoz,Savti Ushshoq, Savti kalon ,Savti Sabo ,Chapandozi Savti Navo, Savti
Chorgohdir.

Misol uchun Savti Sarvinozni tavsif qilib, “Sarvinoz” gaddi qomati kelishgan go’zal degan
ma’nolarga duch kelamiz. Bu tarifni aynan mana shu sho’baga aytilishi bejiz emas, chunki Savti
Sarvinoz barcha savtlar ichida eng go’zali hisoblanadi. Binobarin, sho’baning har bir ohanggi,
har bir pardasi ham inson ruhiyatiga juda go’zal ta’sir etadi.

Mug’ulchalar esa juda qadimiy tarixiy asosga ega. Bu nomni XV-asrda Zaxiriddin Muhammad
Bobur tomonidan Hindistonda barpo etgan. Buyuk Mug’ul Imperiyasiga bog’liq holda yuzaga
kelgan bo’lishi ehtimol. Mo’g’ulcha aslida usulning nomi,musiqada esa Saraxborlar yoki
talginlardan nazira qilingan.Undagi tuyg’ular isyoni, hissiyotlar u’yg’onishi ham o’ziga hosdir.
Mug’ulchalar Shashmaqomda to’rttani tashkil giladi. Mo’g’ulchai Buzrug, Mo’g’ulchai Navo,
Mo’g’ulchai Dugoh va Mo’g’ulchai Segohdur.

Savt usuli va mug’ulcha usuli san’at ahli tomonidan qo’shiq ijrosida doyra jo’rligida ijro etilgan.

Talgin —talgincha —chapandoz usullari semantikasi; Talqin so’zi arabchadan o’girganda
izohlash, ta’rif berish ma’nosini bildiradi.Isoq Rajabiy ta’rifiga ko’ra Talgin — pand nasihat
ma’nosida keladi. Talqin usuli 3\4,3\8 o’lchamlarda kelib og’ir tavsifdagi qo’shiqglar sirasiga
kiradi. Bu sho’ba Iroq magomidan tashqari barcha maqomlarda mavjud va shunday nomlanadi.
Talqini uzzol ,Talgini ushshog, Talgini bayot, Talgini chorgoh,Talgini segoh. Bazi hofizlar

Talgin usuliga nasihatomuz qo’shiglarni ko’p aytishganligi uchun Talgin nomi berilgan,
deyishadi.

Ayrim Sharq mamlakatlarining an’anaviy ijrochiligida Talqin nomidagi doyra usuli mavjud.
Talqinni teskari ko’rinishi chap andoz, ya’ni teskari usul ma’nosini anglatadi va talgincha deb
ham nomlanadi. Talqin yo’llarida bittadan taronalari mavjud bo’lib, ular ba’zan nasrga o’tishda
suporish vazifasini o’taydi.Talqin sho’balarini ritmik o’lchovi va doyra usulining barchasi Nasr
doyra usulidandir. Hatto ulardagi pardalar ham hamohangdir. Talgincha usuli bizning millatda
kichkina ma’nosida —cha qo’shimchasi qo’shilib kelgan, shunga bo’lsa kerak.

Talgincha Talginni kichik kop’rinishidir. Talginchalarning doyra usuli Talqinning teskarisiga
yangraydi.

Qashgarcha usuli; Qashgarcha haqgida semantik tahlil unchalik uchramaydi. Ma’lumki, hozirgi
Qashgar qadimgi Qo’qon xonligiga qarashli bo’lgan. Bu yurtning mashshoqlari o’zgacha doyra
usuli bilan shinavandalarning og’zaki talaffuzlanishlarida odat bo’lib qolgan. Ular hattoki saroy
sozandalari orasida ham alohida e’tiborga ega bo’lishgan. U davrlarda xonliklar orasida aloga
mustahkam bo’lib, ular bir biri bilan tajriba almashish imkoniyatiga ega bo’lishgan.Qashqar
mashshoqlarining mashhur doyra usuli, Qashgarcha usulidir va shu tariga Shashmagomga kirib
kelgan.

Soginoma usuli; Soginomalar haggida musiqiy ijrolarda ko’plab uchratish mumkin.
Soqinomalarning doyra usuli xalq orasida juda mashhur bo’lib, unga asosan o’lchovlari
“Mutakoribi musammani maxfuz” bo’lgan g’azallar qo’yib aytiladi. U yengil ijro etiladigan asar
bo’lganligi sababli, yangi shogird o’quvchilarning ilk repertuaridan o’rin oladi. Barcha
Soginomalarni shogird uchun dastak desa ham bo’ladi.

Uforlar; Uforlarni hozirgi kunga qadar tinglab, uni og’ir qo’shiqlar sirasiga qo’shish mumkin.
Bu tabily. Chunki vaqt o’tgan sari hayot harakatidagi o’zgarishlar tezlashib bormoqda, shunday
bo’lsa-da, uforlar 0’z zamonasining sho’x ashulalari qatoriga kiradi. Ufarlar lug’aviy ma’nosi
haqqida hozirgi kunda ko’p olimlar o’rtasida baxslarga sabab bo’lmoqda. Bazi olimlar fagatgina
doyra usuliga tegishli deyishsa, ba’zi olimlar esa musiga kuy yo’nalishining nomlanishi hamdir,
deb aytishadi. Ustozlarning aytishicha ,”UFOR”- hid taratuvchi, degan ma’noni bildirib
Maqomni so’ngida kelgani uchun, ularning hidigina shu sho’bada saqlanib qoladi . Undan
tashqgari magom yirik asarlardan tashkil topgani uchun, ularning orasida ufor ragsbob, sho’xchan
bo’lganligi tufayli maqomlarni hidi yoki rangigina shu sho’bada o’z aksini topadi.

Shashmagomda har bir magomning o’z uforisi bor. Bular; Ufori Uzzol, Ufori Ushshoq,Ufori
Bayot,Ufori Chorgoh,Ufori Segoh, Ufori Muhayyari Iroq deb nomlanadi. Uforlar asosan ikki xil
vazndagi sherlar bilan aytiladi Ramali musammani mahzuf va Hazaji musammani makfufi
mahzuf, deb ataladi.

